
shrIvallabhastotram

ಶ್ರೀವಲ್ಲಭಸ್ತೋತ್ರಂ

ಪುರುಷೋತ್ತಮಮುಖಾಬ್ಜಾಧಿಕಸೌಭಾಗ್ಯಪದ್ರಜಾಃ .
ಗೋಕುಲೇಂದುಮುಖೀವೃಂದಜೀವನಂಯನ್ನತೋಽಸ್ಮ್ಯಹಂ .. 1..

ನಿಜಪ್ರಕಾಶಪ್ರಸರಾವಧೂತ-ತಮಃಕೃತಾರ್ಥೀಕೃತಜೀವವೃಂದಂ .

ಸ್ಫುರನ್ಮುಖಶ್ರೀಜಿತಶಾರದೇಂದುಂ ಶ್ರೀಗೋಕುಲೇಂದುಂ ಶರಣಂ ಪ್ರಪದ್ಯೇ .. 2..

ಶ್ರೀಮದ್ವಲ್ಲಭಸತ್ಕುಲ-ನಿರ್ಮಲಕಮಲಪ್ರಕಾಶಮಾರ್ತಂಡಃ .
ಸಜ್ಜನಕುಮುದಕುಲೇಂದುರ್ಗೋಕುಲನಾಥೋ ಹರಿರ್ಜಯತಿ .. 3..

ಸಂಪೂರ್ಣಃ ಪುರುಷೋತ್ತಮಭಾವಾಭಿವ್ಯಕ್ತಿಸುಖದಮಧುರಶ್ರೀಃ .
ಅಂಗೀಕೃತದ್ವಿಜವಪುರ್ಗೋಕುಲನಾಥೋ ಹರಿರ್ಜಯತಿ .. 4..

ಚಂದ್ರಮುಖೋ ನಲಿನಾಕ್ಷಸ್ತುಲಸೀಮಣಿಮಾಲಿಕಾಂ ದಧತ್ಕಂಠೇ .

ಸ್ಮಿತಮಧುರಾಧರಬಿಂಬೋ ಗೋಕುಲನಾಥೋ ಹರಿರ್ಜಯತಿ .. 5..

ನಿರ್ಮಲಶಾರದಹಿಮಕರಕರನಿಕರಕ್ಷೀರಹೀರಸತ್ಕೀರ್ತಿಃ .
ಶ್ರೀವಿಠ್ಠಲೇಶತನುಜೋ ಗೋಕುಲನಾಥೋ ಹರಿರ್ಜಯತಿ .. 6..

ಆಹೃತವರವೇದಗಣೋ ಮಥಿತಕ್ಷೀರನೀರಧಿಃ ಪರಮಃ .
ಉದ್ಧೃತವರಗಿರಿರಾಜೋ ಗೋಕುಲನಾಥೋ ಹರಿರ್ಜಯತಿ .. 7..

ಶ್ರವಣೇನ ಸ್ಮರಣೇನ ಚ ನಮನೇನ ಚ ಸಂಕಥಾವಲೋಕಾಭ್ಯಾಂ .

ಸ್ವಯಮೇವ ಚ ಸ್ವರಸದೋ ಗೋಕುಲನಾಥೋ ಹರಿರ್ಜಯೇತಿ .. 8..

ಸನ್ನ್ಯಾಸಿವೇಶಮೋಹಿತಸಾಧುಗಣಃ ಸೋಽಸುರೋ ಹರಿದ್ರೋಹೀ .

ಯೇನ ನಿರಾಕ್ರಿಯತಾಸೌ ಗೋಕುಲನಾಥೋ ಹರಿರ್ಜಯತಿ .. 9..

ಕ್ಲೇಶಮಹೋದಧಿಮಗ್ನಃ ಕಲ್ಯಾಣೋ ನಾಮಮಾತ್ರಕಲ್ಯಾಣಃ .
ಸ್ವಯಮುದಧಾರಿ ಸಯೇನ ಗೋಕುಲನಾಥೋ ಹರಿರ್ಜಯತಿ .. 10..

ಇತಿ ಶ್ರೀಮಠಪತಿಕಲ್ಯಾಣಭಟ್ಟವಿರಚಿತಂ ಶ್ರೀವಲ್ಲಭಸ್ತೋತ್ರಂ ಸಮಾಪ್ತಂ .

